
Teitl y Cwrs: Cynorthwyo cynhwysiant digidol yn y sector gofal iechyd 

Pwnc: Technoleg, Gwybodaeth a Chyfathrebu (TGCh) 

Testun:  Cynorthwyo cynhwysiant digidol yn y sector gofal iechyd
Hyd y sesiwn:  3 Awr 

	
	Trosolwg o’r Cwrs



Mae’r cwrs hwn yn briodol i staff a gwirfoddolwyr gofal iechyd sy’n dymuno datblygu dealltwriaeth well o iechyd digidol. Gyda chymaint o wefannau ac apiau iechyd digidol ar gael, bydd y cwrs hwn yn cyflwyno cyfranogwyr i sawl un ohonyn nhw, gan amlygu sut i gael gwybodaeth iechyd o ansawdd uchel. Hefyd, bydd y sesiwn yn edrych ar rai apiau iechyd y gellir eu defnyddio gan gyfranogwyr gyda chleifion neu ddefnyddwyr gwasanaethau i wella neu reoli eu cyflyrau iechyd. 

	
	Gofynion Mynediad

	
	· Rhaid i’r holl gyfranogwyr feddu ar rywfaint o sgiliau TG. 
· Caiff y cwrs hwn ei gyflwyno trwy ddulliau digidol, felly mae’n hanfodol bod cyfranogwyr yn gallu cymryd rhan yn y broses hon yn llawn.  
· Bydd angen mynediad i amrywiaeth o wefannau ac offer digidol.  


	
	Deilliannau Dysgu

	
	Ar ddiwedd y sesiwn, bydd gan y dysgwyr:


1. Werthfawrogiad o’r amrywiaeth o offer digidol sydd ar gael, a sut gellir eu cyflwyno i arferion gwaith wrth roi cymorth i gleifion. 
2. Dealltwriaeth well o’r amrywiaeth o apiau sydd ar gael ar gyfer ymarfer corff, lles iechyd meddwl a sicrhau arferion bwyta’n iach. 
3. Dealltwriaeth o ganfod gwybodaeth o ansawdd uchel am iechyd ar-lein trwy wella eu sgiliau meddwl creadigol. 
4. Hyder i siarad â chleifion am y sgiliau digidol sylfaenol sydd eu hangen i gofrestru ar gyfer gwasanaethau ar-lein fel Fy Iechyd Ar-lein.  



	
	Tasgau Enghreifftiol:

	
	
Bydd y tasgau’n cynnwys defnyddio offer a thechnegau iechyd a lles digidol, ac apiau i’w defnyddio gyda chleifion. Rydym yn archwilio sut i ymgorffori defnyddio offer ac adnoddau digidol amrywio er mwyn eich helpu i greu corff o gymorth a gwybodaeth y gallwch ei rannu gyda phobl eraill.  

Er enghraifft, rydym yn cynnal gweithgaredd lle rydym yn creu cynllun prydau bwyd digidol. Byddwn hefyd yn gweithio mewn parau i ddatblygu’r sgiliau hanfodol sydd eu hangen i helpu rhywun i lenwi ffurflen ar-lein.  

